
遺詔

作者：劉備　三國

請宣大行皇帝遺詔表

本作品收錄於《諸葛亮集 (張澍)》

遺詔

〈澍案：裴松之《蜀志注》：《亮集》載昭烈遺詔，勅後主曰：〉

朕初疾但下痢耳，後轉雜他病，殆不自濟。人五十不稱夭，年已六十有餘，何所復恨，

不復自傷，但以卿兄弟為念。射君到，說丞相嘆卿智量甚大，增修過於所望，審能如此，

吾復何憂！勉之，勉之！勿以惡小而為之，勿以善小而不為。惟賢惟德，能服於人。汝

父德薄，勿效之。可讀《漢書》、《禮記》，閑暇歷觀諸子及《六韜》、《商君書》，

益人意智。聞丞相為寫《申》、《韓》、《管子》、《六韜》一通已畢，未送，道亡，

可自更求聞達。〈《三國志》卷三十二《蜀志�先主傳》裴注引《諸葛亮集》。〉

又詔

〈澍案：《太平御覽》引《諸葛亮集》，先主臨終時，引魯王與語。〉

吾亡之後，汝兄弟父事丞相，令卿與丞相共事而已。

此三國作品在全世界都属于公有领域，因为作者逝世已经超过100年，且作品于1931年1

月1日之前出版。

X-GORB Books | zh.wikisource.org | CC BY-SA 4.0 1 / 2



遺詔 (劉備)

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


